
MANM DELEGASYON YO NAN KONGRÈ NEW YORK TE REJWENN GOUVÈNÈ 
CUOMO NAN KANPAY OGMANTE LAJ LA 

 

 Gouvènè Andrew M. Cuomo jodia te anonse ke 15 manm nan Delegasyon Kongrè 

New York ap rejwenn Kanpay Ogmante laj la e li pral mande manm piblik la pou sipòte 

pasaj pwopozisyon gouvènè a pou ogmante laj responsabilite kriminèl de 16 a 18 ane 

laj epi retire tout minè nan prizon adilt yo. Pwopozisyon gouvènè a te deja gen sipò 

toupatou pami manm yo nan kominote lapolis eta ak defansè dwa sivil ak timoun.  

“Ogmante Laj enpòtan pou alafwa amelyore sekirite piblik epi ede adolesan ki a risk yo 
pou bati yon avni ki ansekirite epi ki gen siksè,” Gouvènè Cuomo te deklare. “San refòm 
sa a, yo pral kontinye mete plizyè santèn jèn moun chak ane nan prizon adilt, kote yap 
sibi abi ak opòtinite limite pou rekonstwi lavi yo– sa ki rann li pi pwobab ke yo pral 
komèt aktivite kriminèl nan lavni. Sa a se yon pwopozisyon bon sans ki pral rann sistèm 
jistis nou an pifò ak pi ekitab pou tout moun, e mwen ankouraje kongrè eta pou kanpe 
avèk nou epi fè li vini yon reyalite ane sa a.”  

15 manm nan Delegasyon Kongrè New York ki ananprè a te rantre nan kanpay 
Ogmante Laj la /Raise the Age:  

• Manm Kongrè Charles B. Rangel 
• Manm Kongrè Eliot Engel 
• Manm Kongrè Nita M. Lowey 
• Manm Kongrè José E. Serrano 
• Manm Kongrè Jerrold Nadler 
• Manm Kongrè Carolyn B. Maloney 
• Manm Kongrè Nydia Velazquez 
• Manm Kongrè Gregory W. Meeks 
• Manm Kongrè Joe Crowley 
• Manm Kongrè Yvette Clarke 
• Manm Kongrè Paul Tonko 

• Manm Kongrè Hakeem Jeffries 
• Manm Kongrè Sean Patrick Maloney 
• Manm Kongrè Grace Meng 
• Manm Kongrè Kathleen Rice 

Pwopozisyon Gouvènè a gen ladan ogmante laj responsabilite kriminèl pou asire ke jèn 
laj 16- ak 17 ane yo ki kondane pou ofans non-vyolan pa anprizone avèk popilasyon 
prizon adilt la.  

Lè nou ogmante laj la ak mete sou pye mezi bon sans kap ede jèn ofansè yo pou 
retounen nan bon direksyon an grasa mwayen olye de anprizonman, New York ka 
redwi krim, residivis ak depans pou Eta. Lè yo kenbe lwa jan li ye a, sekirite piblik la 
konpwomèt akoz jèn yo ki trete tankou adilt gen 26 pousan chans ki pi elve pou yo 
retounen nan prizon pase jèn yo ki trete tankou jivenil.  

Anplis, New York konsakre anpil resous ki enpòtan anpil nan konfinman jèn yo ki pa 
akize de komèt okenn krim. Yo depanse plis pase $100 milyon chak ane pou loje jèn yo 
ki an detansyon ak plasman, menm lè yo pa akize de komèt okenn krim. Lòt eta yo 
adrese bezwen jèn sila yo pi efikasman ak nan yon pri redwi atravè sèvis solid ki baze 
sou kominote, anpil ladan yo enkli nan pwopozisyon sa a.  

Pwopozisyon Gouvènè a pou ogmante laj la vini apre rekòmandasyon final yo ki soti 
nan Komisyon sou Jèn, Sekirite Piblik & Jistis e li gen ladan: ogmante laj jiridiksyon 
jivenil pou ofans timou ak adilt, chanjman nan règleman ki gouvène pwosedi arestasyon 
ak prizon lapolis, ekspansyon ak chnajman nan divèsyon preliminè ak pwosesis jijman 
tribinal, planifye pou retire jèn yo nan prizon adilt ak etablisman yo, elaji sèvis pou ede 
ofansè yo re-antre nan kominote yo, ak refòm ki adrese konsekans kolateral jivenil ak 
ofans jèn yo.  

Komisyon an gen ladan manm nan kominote lapolis, sistèm jistis kriminèl ak defwans 
dwa sivil ak timoun; rekòmandasyon li yo ta redwi kantite krim kont moun pa 1,500 to 
2,400 chak senkan epi ekonomize kontribyab yo lajan.  

Manm yo nan piblik la ki ta vle bay sipò yo a pwopozisyon Gouvènè Cuomo kapab fè sa 
nan http://www.ny.gov/programs/raise-age-criminal-justice-reform. Yo ka antre nan 
konvèsasyon an  sou entènèt lè yo itilize #EnoughisEnough.  

Manm Kongrè Charles B. Rangel: “Mwen aplodi angajman Gouvènè Cuomo dèske li fè 
sistèm jistis kriminèl la vini pi ekitab ak pi jis. Ogmante laj responsabilite kriminèl se non 
sèlman yon etap enpòtan nan direksyon pou amelyore sekirite piblik nan vil nou an, 
men egalman lap asire ke adolesan nou yo jwenn yon dezyèm chans. Olye pou yo 
pouswiv jèn yo ki anba laj tankou adilt, nou ta dwe konsantre sou bay opòtinite ki pral 
anpeche yo komèt ofans sa yo anpremye plas.”  

 Manm Kongrè Eliot Engel: “New York gen distenksyon anvyab pou l youn pami de eta 
sèlman pou otomatikman trete epi anprizone adolesan laj 16 ak 17-ane kòm adilt, 



Haitian Creole 

menm pou ofans ki pa vyolan. Mwen kwè se moman pou mete fen nan pratik jidisyè 
depase sa a. Refòm sansib Gouvènè Cuomo te pwopoze kanpay li ' Ogmante Laj la 
/Raise the Age' pral bay jèn ofansè nou yo pou krim ki pa vyolan yon pi bon chans pou 
chanje lavi yo, pandan lap redwi depans eta ak pousantaj residivis.”  

Manm Kongrè Nita Lowey: “Yo pa ta dwe trete timoun yo kòm adilt pou ofans ki pa 
vyolan yo. Li klè ke kondisyon aktyèl New York la pa travay, e nou bezwen refòm 
entelijan kap redwi residivis epi kenbe kominote nou yo ansekirite. Mwen sipòte plan 
Gouvènè Cuomo a pou ogmante laj responsabilite kriminèl epi aplike lòt refòm nan 
sistèm jistis jivenil eta a. Mwen pral kontinye travay avèk Gouvènè a ansanm avèk 
Delegasyon Kongrè New York pou fè New York vini yon kote ki pi ansekirite pou timoun 
ak fanmi yo.”  

 Manm Kongrè José E. Serrano: “Refòm enpòtan sa a nan sistèm jistis jivenil nou an 
pral ede redwi frekans residivis pami jèn ki kondane yo lè nou bay sistèm jisitis nou an 
fleksibilite pou trete jèn 16- ak 17-ane ki kondane yo pou ofans ki pa vyolan kòm jivenil, 
olye de adilt. Chanjman sa a pral ede konekte jèn gason ak fi sa yo pou redwi chans 
pwochen zak kriminèl, amelyore sèvis nou yo ki baze sou kominote pou jèn ki a risk yo, 
epi ede eta nou an ekonomize lajan nan pwosesis la. Li pral fè egalman sistèm jistis 
nou an vin pi ekitab yon sistèm kap eseye trete chak moun kòm yon endividi, e kap 
chèche pou bay resous pou ede chak moun reyabilite epi reyisi. Avèk pwopozisyon sa 
a, Gouvènè Cuomo ap ede kominote yo tankou mine nan Bronx, e map rete tann pou m 
travay avè l pou m asire inisyativ sa se yon siksè nan kominote nou an ak nan rès New 
York.”  

Depite Jerrold Nadler te deklare, “Kanpay Ogmante Laj la / Raise the Age fèt pou redwi 
krim, residivis, epi koute eta anpil lajan. Lè nou trete minè yo tankou adilt epi anprizone 
yo avèk adilt nan prizon lokal yo ak prizon adilt, yo gen plis chans pou yo komèt plis 
krim. Pifò nan lòt eta yo adrese krim jivenil pi efikasman e nan yon pri ki pi ba lè yo trete 
moun ki gen laj 16- ak 17-ane diferan de adilt. Mwen apresye efò Gouvènè Cuomo pou 
refòme sistèm jistis kriminèl New York epi amelyore sekirite piblik nan eta nou an.”  

 Manm Kongrè Carolyn B. Maloney: “Li tris men se laverite: adolesan yo ka komèt krim 
terib e yo merite pinisyon sevè lè yo fè sa. Men amwenske nou prè pou nou mete jèn 
moun sa yo nan prizon pou rès lavi yo, nou gen yon pi yon strateji pou asire ke yo 
reyabilite lè yo kite sistèm jistis kriminèl la . Sistèm aktyèl la, ki jere adolesan yo tankou 
adilt epi fòse yo nan selil prizon avèk kriminèl ki gen defwa laj yo, fè opoze a. Mwen 
konplimante Gouvènè Cuomo paske li te pran yon apwòch reyalis pou rezoud pwoblèm 
sa avèk kanpay Ogmante Laj la / Raise the Age.”  

 Manm Kongrè Gregory W. Meeks: “Mete minè non vyolan yo nan prizon bò kote ofansè 
repete yo se move kalkil, danjere, epi kontribye a pousantaj residivis ki pi elve. Mwen 
aplodi Gouvènè Cuomo pou travay li nan priyorize reyabilitasyon jèn ofansè ki non-
vyolan yo e mwen fyè pou m fè pati nan kanpay Ogmante Laj la /Raise the Age.”  



Haitian Creole 

Manm Kongrè Joe Crowley: “Pwopozisyon Gouvènè Cuomo pou ogmante laj 
responsabilite kriminè se yon règleman sansib ki pral non sèlman pèmèt jèn moun ki 
kondane pou krim non-vyolan yo chak opòtinite pou yo vini sitwayen pwodiktif men 
eglaman li pral pèmèt pi bon itilizasyon nan resous nou yo pou kenbe katye nou yo 
ansekirite. Li lè pou New York rejwenn lòt eta yo nan peyi a pou asire ke jèn gason ak fi 
sa yo soti nan etablisman prizon adilt yo ki souvan konpwomèt avni yo epi konsantre 
sou yon mwayen ki pi efikas pou re-entegrasyon moun sa yo.  

Depite Yvette Clarke: “Pandan plizyè deseni, Eta New York te tante enpoze yon 
redistribisyon sou jèn gason ak fi ki gen pwoblèm legal, san okenn efò pou reyabilite 
moun sa yo. Rezilta yo te yon trajedi, avèk lavi anpil jèn moun ki te wine paske 
gouvènman te neglije pou ba yo resous ki pral pèmèt yo delvope talan yo epi vini 
patisipan antye nan sosyete sivil nou an. Anplis, nou konen kounye apati resan 
devlopman yo nan newo-syans ke adolesan yo toujou ap devlope mantalman. Yon jèn 
16-ane pa gen kilpabilite yon adilt —lwa ki enpoze kilpabilite sa yo pa bon. Avèk 
delagasyon kòlèg mwen yo nan Vil New York a Kongrè a ansanm avèk Gouvènè 
Cuomo, mwen ankouraje asanble Eta ansanm avèk Sena Eta pou fikse erè sa a. Nou 
pa ka pèmèt mas anprizonman yon lòt jenerasyon jèn fi ak gason.”  

 Manm Kongrè Paul Tonko: Nou dwe fè plis pou ede timoun ki a risk yo ansanm avèk 
jèn adilt yo epi demontre kominote nou yo ke nou pa bliye yo. Jan li ye a, nou pa fè ase 
pou anpeche kriminalite repete pou jèn sa yo. Se poutèt sa mwen sipòte fòtman kanpay 
Gouvènè Cuomo pou ogmante laj la. Nou bezwen asire ke sistèm jistis jivenil nou an re-
oryante pou pi byen ede jèn ki gen laj 16-17 ane yo pou mennen avèk siksè, yon lavi ki 
gen kè kontan epi vini kontribitè pozitif nan sosyete nou an.  

Depite Hakeem Jeffries: “Li chokan ke New York rete youn pami de eta yo nan peyi a 
pou anprizone adolesan yo ki gen laj 16- ak 17-ane tankou adilt. Apwòch sa mal dirije, 
demode, gaspiye epi fondamantalman enjis. Pwopozisyon Ogmante Laj Gouvènè a se 
yon etap fòmidab nan bon direksyon, e pasaj la ta yon eleman enpòtan nan refòme jistis 
kriminèl.”  

 Manm Kongrè Sean Patrick Maloney: “Antanke youn nan de sèl eta nan peyi a ki 
otomatikman pouswiv jèn ofansè yo tankou adilt, nou dwe refòme sistèm jistis jivenil la 
epi fè chanjman bon sans sa yo nan pwosesis legal la.”  

 Manm Kongrè Grace Meng: “Gen anpil pati nan sistèm jistis kriminèl nou an ki bezwen 
refòme. Youn nan pi gwo konpozan se pou akòde jèn ki komèt ofans ki non-vyolan yo 
opòtinite pou rebati lavi yo epi vini manm ki pi pwodiktif nan sosyete a.”  

Manm Kongrè Kathleen Rice: “Pifò jèn ki gen laj 16 ane yo pa panse epi aji tankou adilt, 
kidonk li pa fè sans pou pouswiv epi anprizone yo tankou adilt. Li rann yo pi siseptib pou 
komèt plis krim epi retounen nan prizon, sa ki konpwomèt sekirite piblik, koute 
kontribyab yo lajan, epi koute nou opòtinite pou ede timoun yo chanje lavi yo epi fè 
kontribisyon pozitif nan kominote nou yo. Ogmante laj la a 18 ane pou ofansè ki pa 
vyolan yo pral ede kraze sik residivis epi rann kominote nou yo pi ansekirite. Se poutèt 

sa map defann pou ogmante laj la kòm Pwokirè Distri Konte Nassau, e se poutèt sa 
map kontinye ankouraje tout lejislatè yo nan eta pou bay pwopozisyon sa sipò li merite.” 

